
INFORME MENSUAL DE ACTIVIDADES 

FUNDACIÓN GALICIA EUROPA (FGE) 

Setembro – Outubro 2015 
 
 
14/09 (Bruxelas). Reunión da comisión 
CIVEX do Comité das Rexións. Na 
quinta reunión do ano da comisión de 
Cidadanía, Gobernanza e Asuntos 
Institucionais (CIVEX) do Comité das 
Rexións (CdR) debateuse un ditame 
sobre a nova Axenda Europea de 
Migración e outro sobre o paquete de 
medidas presentado pola Comisión 
Europea para lexislar mellor. Atendendo á 
actualidade, o ditame sobre migración, 
que está previsto que se aprobe na 
sesión plenaria do CdR de decembro, 
centrou o debate do encontro.  
 
14/09 (Bruxelas). Visita de INEO, 
patronal das empresas TIC. Co apoio da 
FGE, 10 empresas galegas do sector TIC 
pertencentes á asociación INEO visitaron 
Bruxelas co obxectivo de coñecer de 
primeira man as oportunidades de 
financiamento europeas. Con isto, INEO 
pretende animar ás empresas galegas 
cun perfil innovador ou que xa están 
concorrendo a licitacións internacionais a 
que saiban identificar as oportunidades 
que lles brinda a UE. Este grupo visitou a 
Comisión Europea, onde lles explicaron 
os programas H2020 e COSME, 
mantiveron unha comida de traballo cos 
eurodeputados galegos e visitaron a 
Representación Permanente de España 
ante a UE (REPER) onde lles explicaron 
as claves para acceder ás licitacións 
comunitarias. 
 
17/09 (Bruxelas). Reunión PO FEADER. 
A secretaria xeral de Medio Rural 
desprazouse a Bruxelas co seu equipo 
para manter a última reunión coa 
Dirección Xeral de Agricultura da 
Comisión Europea (DG AGRI) sobre o 
programa de desenvolvemento rural polo 
que se planifica o gasto de FEADER 14-

20. Tras esta reunión, na que se ultimaron 
os detalles finais do programa, poderase 
proceder á aprobación definitiva do 
programa de desenvolvemento rural de 
Galicia para 2014 – 2020.  
 
21/09 (Bruxelas). Reunión da comisión 
de Recursos Naturais (NAT) do Comité 
das Rexións. Co apoio da FGE, Galicia 
participou na quinta reunión do ano da 
comisión de Recursos Naturais (NAT), 
que contou coa presenza do comisario de 
Medioambiente, Asuntos Marítimos e 
Pesca, Karmenu Vella, para debater 
sobre a gobernanza dos océanos, unha 
iniciativa da Comisión Europea que busca 
regular os mares e océanos de forma 
sustentable e eficiente. Jesús Gamallo 
interveu no debate para recordar que 
unha boa gobernanza e a protección do 
medio mariño son claves para o 
desenvolvemento de sectores como a 
acuicultura ou a pesca extractiva e 
artesanal, actividades de grande 
importancia económica e social para 
Galicia. No encontro aprobáronse dous 
proxectos de ditame, un sobre o proceso 
de toma de decisións sobre os 
organismos modificados xenéticamente e 
outro sobre a simplificación da Política 
Agraria Común (PAC).  
 
22/09 (Bruxelas) Seminario sobre 
Crecemento Azul. A conselleira de 
Medio Rural e do Mar, Rosa Quintana, 
participou en Bruxelas nunha conferencia 
sobre Crecemento Azul organizada pola 
Conferencia de Rexións Periféricas e 
Marítimas (CRPM) e a Dirección Xeral de 
Mar da Comisión Europea. No encontro 
presentouse un estudo sobre que parte 
dos Fondos Estruturais e de Inversión 
europeos están destinados a cuestións 

relacionadas co crecemento azul nas 
rexións. 
 
22 - 25/09 (Bruxelas). Programa de 
especialización en financiamento 
comunitario. 25 profesionais galegos 
formáronse durante catro días na oficina 
da FGE en Bruxelas en temas de 
financiamento comunitario grazas a un 
programa que a  FGE convocou a finais 
de xuño. O programa incluíu, ademais de 
formación sobre o marco financeiro 
comunitario 2014-2020, visitas ás sedes 
das institucións europeas co obxectivo de 
coñecer de primeira man o seu 
funcionamento. Máis de 70 profesionais 
se presentaron a esta convocatoria, polo 
que se decidiu ampliar en cinco o número 
de prazas e dar a posibilidade aos 
primeiros postos da lista de reserva de 
participar prescindido da cofinanciación 
da FGE. Esta actividade enmárcase no 
obxectivo da FGE de fomentar a 
participación de entidades galegas en 
proxectos europeos.  
 

29/09 (Bruxelas). Conferencia de 
directores de organismos pagadores e 
órganos de coordinación dos Fondos 
Europeos Agrícolas. A directora xeral de 
produción agropecuaria, Patricia Ulloa, 
viaxou a Bruxelas para participar na IX 
Conferencia de directores de organismos 
pagadores e órganos de coordinación dos 
fondos europeos agrícolas en 
representación da Xunta de Galicia como 
un dos 85 organismos pagadores destes 
fondos. Nesta reunión deu comezo o 
proceso de certificación da conta do 
Fondo Europeo Agrícola de Garantía 
(FEAGA) e do Fondo Europeo Agrícola 
de Desenvolvemento Rural (FEADER), 
que concluirá mediante decisión da 
Comisión en 2016. O Fondo Galego de 
Garantía Agraria (FOGGA) é o organismo 
pagador dos fondos europeos agrícolas 
en Galicia e xestionou en 2014 un 
investimento total superior aos 286 
millóns de euros.  
 
1/10 (Bruxelas). Conferencia 
NoNEETS. A Dirección Xeral de 
Xuventude e Voluntariado da Xunta de 
Galicia explicou en Bruxelas a 
experiencia galega na conferencia final 
do proxecto NoNETTs, cofinanciado polo 

Programa de Aprendizaxe Permanente 
da Comisión Europea e do que é socia 
esta dirección xeral. Galicia presentou a 
experiencia galega no acompañamento 
de mozos que se atopan fóra do sistema 
educativo e do mercado laboral. Neste 
proxecto participou xunto a outros cinco 
socios de Francia, República Checa, 
Bélxica, Italia e Romanía.  
 
5/10 (Bruxelas). Participación galega 
no Consello de Emprego e Asuntos 
Sociais. No segundo semestre de 2015 
Galicia coordina a participación 
autonómica na área referida a emprego e 
asuntos sociais no Consello da UE. A 
presidencia de quenda do Consello, 
ostentada por Luxemburgo, organizou 
unha primeira reunión ministerial a 
principios de outubro na que debateu 
sobre a adecuación das pensións de 
xubilación nun contexto de 
envellecemento poboacional, a 
dimensión social da gobernaza 
económica europea e a Axenda Europea 
de Seguridade e Saúde no traballo 14-20. 
Neste último punto Galicia coordinou 
unha posición común coas CCAA para 
resaltar a necesidade de adaptar os 
entornos laborais dos traballadores 
maiores de 55 anos co obxectivo de 
optimizar a aportación dos traballadores 
de maior idade tendo en conta o 
envellecemento demográfico. Debido ao 
cambio na composición do goberno da 
Xunta de Galicia o día anterior, a ata 
entón conselleira de Traballo, Beatriz 
Mato, non puido participar finalmente na 
reunión do Consello.   
  
 
12 -14 /10 (Bruxelas). Pleno do Comité 
das Rexións. Co apoio da FGE, Galicia 
participou na 113º sesión plenaria do CdR 
do que o director xeral de Relacións 
Exteriores e coa UE, Jesús Gamallo, é 
membro suplente. Nesta sesión 
aprobouse por unanimidade o ditame 
sobre o futuro da acuicultura liderado por 
Galicia e do que Gamallo foi relator. O 
texto definitivo foi presentado polo 
director xeral, que estivo acompañado 
polo experto do ditame, o director xeral de 
Pesca, Acuicultura e Innovación 
Tecnolóxica, Juan Maneiro. Tras 
renovarse o mandato do CdR o pasado 

mes de febreiro e tendo en conta as 
eleccións autonómicas e locais 
celebradas en maio en España, 
procedeuse a renovar os postos de 
representación española na Mesa do 
CdR, o órgano executivo desta asemblea 
consultiva. Deste xeito nomeouse ao 
presidente da Xunta de Galicia, Alberto 
Núñez Feijóo como vicepresidente do 
Comité das Rexións. Ademais do ditame 
liderado por Galicia, neste encontro 
aprobáronse outros 13 ditames sobre a 
simplificación da Política Agraria Común 
(PAC) e o programa da Comisión 
Europea para lexislar mellor ou a Unión 
Enerxía, entre outros. Nesta sesión 
interviñeron tamén a Alta Representante 
da Unión Europea para Asuntos 
Exteriores e Política de Seguridade, o 
comisario de Agricultura e 
Desenvolvemento Rural, o comisario de 
Economía Dixital e Sociedade e o de 
Acción polo Clima e Enerxía.  
 
14/10 (Bruxelas). Open Days. 
Seminario sobre demografía. A FGE 
coordinou un ano máis a participación 
galega na Semana Europea das Rexións 
e Cidades – Open Days 2015. Galicia 
organizou xunto ao Norte de Portugal e 
outras 11 rexións europeas o seminario 
“oportunidades para o cambio 
demográfico: servicios públicos e 
desenvolvemento económico en áreas 
con desafíos demográficos” no que a 
Xunta de Galicia explicou a súa 
experiencia cos chamados “fogares 
intelixentes”, un proxecto que pretende 
ofrecer unha mellor atención aos maiores 
no seu entorno social habitual adaptando 
os fogares ás súas necesidades mediante 
a tecnoloxía. O seminario celebrouse na 
Representación Permanente de España 
ante a UE (REPER).  
 
14/10 (Bruxelas). Open Days. 
Seminario sobre integración rural e 
urbana. A FGE prestou apoio tamén a 
participación da Deputación da Coruña en 
Open Days, para organizar xunto a outras 
10 rexións o seminario “A integración e o 
desenvolvemento das áreas rurais e 
urbanas en Europa” que tivo lugar na 
oficina da FGE. O deputado coruñés de 
Promoción Económica e Emprego foi o 
encargado de presentar o proxecto 

Partner – TIC 2, cofinanciado polo Fondo 
Europeo de Desenvolvemento Rexional 
(FEDER) e cuxo obxectivo é o fomento do 
emprego nas áreas rurais a través das 
Tecnoloxías da Información e a 
Comunicación (TIC).  
 
21/10 (Bruxelas). Convocatoria dunha 

bolsa en formación en colaboración 

coa Axencia Galega de Innovación 

(GAIN). A raíz da incorporación de GAIN 

ao Padroado da FGE, en outubro 

convocouse unha bolsa de formación 

para titulados superiores no ámbito da 

I+D+i. O obxecto é formar á persoa 

seleccionada nas oportunidades que 

ofrece H2020. A bolsa terá unha duración 

dun ano e desenvolverase integramente 

na oficina da FGE en Bruxelas, onde a 

persoa seleccionada se unirá ao equipo 

da FGE. 

22/10/2015 (Santiago de Compostela) 

Seminario sobre financiamento 

europeo para ONG de acción social. A 

FGE organizou, xunto á EAPN Galicia-

Rede Galega contra a Pobreza,  un 

seminario sobre as oportunidades de 

financiamento da UE para ONG de acción 

social. No seminario déronse a coñecer 

as prioridades e principais liñas de 

actuación dos diferentes fondos 

estruturais europeos que permitirán poñer 

en marcha en Galicia un gran número de 

iniciativas contra a pobreza e a exclusión 

social ata 2020. A FGE ofreceu 

información práctica sobre a posta en 

marcha de proxectos europeos e 

presentou a súa Guía de Financiamento 

Comunitario 2014-2020. 

 
27/10/2015 (Santiago de Compostela) 

Presentación do proxecto “European 

School of Entrepreneurship”. A FGE 

participou na presentación dun proxecto 

europeo de varias entidades que traballan 

directamente co colectivo de mozos e que 

coa FESAN (Fundación de Estudos e 

Análises) forman o proxecto “European 

School of Entrepreneurship” ao abeiro do 

programa Erasmus +. A visita constituíu o 

inicio deste proxecto e serviu para 

establecer as prioridades e competencias 

das entidades socias que teñen como 

obxectivo crear unha escola europea de 

emprendemento. A FGE lles explicou a 

importancia que a Xunta outorga ás 

relacións con outras rexións europeas e á 

participación en proxectos europeos. 

 

28/10/2015 (A Coruña) Foro  Xuventude 

en Movemento. A FGE participou no 

Foro Xuventude en Movemento 

organizado pola Universidade da Coruña 

e Europe Direct A Coruña, onde informou 

sobre distintos tipos de prácticas e saídas 

laborais así como as distintas 

convocatorias de bolsas de estudos e 

prácticas existentes no ámbito 

comunitario e internacional.  

Outras actividades  
 

 Colaboración coa revista ECO para 
a publicación dos artigos “A nova 
orientación do Servizo Europeo de 
Acción Exterior” e “Crise dos 
refuxiados: o último reto político da 
UE”. 
 

 Actualización diaria e xestión das 
redes sociais da FGE (Facebook e 
Twitter), con información corporativa, 
novas da UE e oportunidades de 
traballo e prácticas para mozos en 
Europa. 

 

 Actualización diaria do apartado de 

financiamento comunitario no portal 

web: publicación de  19 

convocatorias e 17 procuras de 

socios para a presentación de 

propostas de proxectos europeos. 

 

 Resolución de 13 consultas sobre 

prácticas e saídas laborais, o novo 

Plan de Investimentos para Europa e 

sobre financiamento comunitario. 

 

 Redacción e publicación de 37 
noticias sobre as actividades da FGE 

e sobre a Unión Europea no portal 
web da FGE.  
 

 Asistencia a diferentes reunións, 
seminarios e conferencias en 
Bruxelas sobre o desenvolvemento 
de políticas europeas que afectan a 
Galicia:  

    
o 09/09. Presentación dun estudo 

sobre a Estratexia Atlántica. 

Comité Económico e Social.  

 

o 14/09 “Horizonte 2020: Enerxía 

limpa, segura e eficiente”. 

Comisión Europea. 

 

o 29/09 “Economía circular”. Comité 

das Rexións.  

 

o 29/09 Foro Europeo de 

Transporte. Federación de 

empresarios de Bélxica.  

 

o 30/09 Reunión da Rede de 

Colaboración entre as Oficinas 

Rexionais Españolas (CORE) en 

materia de competitividade: 

licitacións no ámbito europeo e da 

OTAN. Oficina Económica e 

Comercial de España en Bélxica. 

 
o 15/10 Conferencia: “Como os 

Jaspers poden apoiar ás rexións e 

cidades”. Comité das Rexións.  

 
o 21 – 22/10. 6º Conferencia 

Europea sobre Comunicación 

Pública (EUROPCOM). Comité 

das Rexións. 

 
o 21/10. Reunión CORE en materia 

de I+D sobre o Instrumento Peme. 

Oficina Española de Ciencia e 

Tecnoloxía en Bruxelas (SOST).  

 
o 22/10. Conferencia: As Fábricas 

do Futuro. Como mellorar a 
industria europea con estratexias 
de innovación territorial.  

Representación de Île de France 
ante a UE.  

 

Máis información en http://www.fundaciongaliciaeuropa.eu 

http://www.fundaciongaliciaeuropa.eu/

